
Кочкор айыл аймагынын Кой-Таш участкасындагы жер аянтын 

 трансформацияга макулдук  берүү  жөнүндө 

Кочкор айыл аймагынын тургундарын турак жай куруу үчүн жер участок менен 

камсыз кылып, 2006-жылдан бери чечилбей келе жаткан социалдык көйгөйдү чечүү 

максатында, Кыргыз Республикасынын Жер Кодексинин 18-беренесинин 3-4-бөлүктөрүн, 

Кыргыз Республикасынын “Жер участокторун которуу (трансформациялоо) жөнүндө” 

Мыйзамынын 12-беренесинин 1-бөлүгүнүн 3-пунктун, Кыргыз Республикасынын 

Өкмөтүнүн 2014-жылдын 19-мартындагы №169 Токтому менен бекитилген “Жер 

участокторун которуу (трансформациялоо) тартиби жөнүндө убактылуу жобонун” 

негизинде, Кыргыз Республикасынын “Жергиликтүү мамлекеттик администрация жана 

жергиликтүү өз алдынча башкаруу органдары жөнүндө” мыйзамынын 34-беренесин 

жетекчиликке алып, Кочкор айылдык кеңеши  

Токтом кылат: 

1. Кочкор айыл аймагынын “Кой-Таш” участкасынын  404,5 га мамлекеттин 

менчигиндеги айыл чарба багытындагы жайыт жерлерин “Калктуу конуштун жерлери” 

категориясына которууга макулдук берилсин.  

2.  Айыл чарба багытындагы 404,5 га жайыт жерлеринин 9,1 га жер аянтында 

жайгашкан тарыхый маданий мурас объектилеринин коргоо зонасы жана 38,45 га жер 

аянтына курулушту жөнгө салуу Кочкор айыл өкмөт башчысына милдеттендирилсин. 

3.  Кочкор райондук шааркурулушу жана архитектура башкармалыгына шаар 

куруунун башкы планын даярдоо, жалпы пайдалануудагы жер аянттарды белгилөө, 

административдик имараттарды жайгаштырууга жер аянттарды кароо сунушталсын.    

           4. Кыргыз Республикасынын Министрлер Кабинетинин кароосуна белгиленген 

тартипте  сунуштоо  Кочкор райондук мамлекеттик администрациясынын башчысынан 

суралсын.  

5.Бул токтомду аткарууга алуу жана тиешелүү ченемдик укуктук актыларынын 

негизинде иш алып баруу жагы Кочкор айыл өкмөтүнүн башчысы Б.К.Акишовго 

милдетендирилсин. 

6.Токтомдун аткарылышын көзөмөлгө алуу жагы айыл чарбасы, экологияны 

коргоо, жер жана муниципалдык менчик боюнча туруктуу комиссиясына тапшырылсын. 

 

 

Төрага                                                       А.Сагынбек уулу 

 

ЖИБЕРИЛСИН: Иш кагазына,  веб-сайтка, облустук юстиция башкармалыгына 

